
ХХЯХХА
БАРГЪ

Февральданул 16-ний 
райондалул бак1чи Юсуп 
Мах1аммадовлул дун-
ни, мартрал 15-17-ний 
хьунт1исса Аьрасатнал 
Президент увч1аврил 
бувч1авурттан хасъсса со-
вещание. 

Миккун бавт1ун бия шя-
раваллал администрацияр-
дал бак1читал, цаппара ида-
рарттай каялушиву дайми, 
жаваблувсса зузалт. 

Гьуртту хьунни Лакрал ва 
Ккуллал районнал прокурор 
Х1усайн Аьлилов, ТИК-рал 
председатель Ильяс Х1ажиев 
ва цайми вакилтал. 

Совещаниелул дайдихьу-
лий Юсуп Мах1аммадовлул 
к1иц1 бунни Аьрасатнал 
бак1чи увч1аврин хасъсса 
бувч1авурттал х1адуршин 
щарчуну най душиву. Х1а-
кьинусса журалул бат1аву 
хьхьич1уннайгу дуршиву. 
Гьарца ч1убулун участо-
кирттай къулайсса шарт1ру 
сакин дан аьркиншиву. Му-
куннасса шарт1ру -участ-
кардал комиссиярттангу, 
миккусса даву ларайсса са-
киншиндарай дик1ан аьр-
киншиву. 

Бувч1авуртту т1айлану, 
щилтагъшиву дакъа, дайшиш-
ру къархьуну гьаншиврул був-
ч1авурттал участокирттай зий 
бик1ан аьркиншиву видеона-
блюдениелул камерарду, по-
жардал сигнализация, сейфру, 
чани бакъа къалич1ансса ча-
ранну (движокру) ва м.ц. аьр-
кинмур. 

Гьарца избирательтурал 
участокирттач1а ларч1ун 
дик1ан аьркиншиву баннер-

ду, оьвчавуртту. 
Ихтилат бувсса районда-

лул бак1чинал заместитель 
Явсупа Х1амзаевлулгу к1иц1 
бунни бувч1авурттал комис-
сиярттал давриву агьамсса 
к1ану булун аьркиншиву 
ч1урду булултращалсса був-

ч1ин баврил, информаци-
ялул даврин. Ч1урду булай 
пунктру х1адур бан аьркин-
шиву бувч1авурттал закон-
нал т1исса куццуй, миккус-
са оргтехника, контрольбай 
средства дузал дуну, пожар 
шаврия, терракт даврия 
мугъаятну. 

Совещаниелий ялагу ви-
ч1и дирхьунни ТИК-рал 
председатель Ильяс Х1ажи-
евлух. Муналгу бувсунни 
бувч1авурттайнсса сакин-
шиндарал давуртту районда-
лий най душиву х1адур бувс-
са графикрал ххуллий, гьарца 
участокру щаллу дуллалиши-
ву аьркинмунил ва м.ц. 

Прокурор Х1усайн Аьли-
ловлул дак1нин дирчунни 
бувч1авурттаясса законнал 
т1алавшинну.  Цала къул-
лугърал чулухагу най душиву 
бувч1авурттайн х1адур шав-
рил давурттайсса контроль. 
Вай гьантрай ялтту буккан-
т1ишиву бувч1авурттал уча-
стокирттал даву ххал дан. 

Совещаниелий ххалбив-
гьусса к1илчинмур масъала-
лин бувну, райадминистра-
циялул делордалсса байсса 
Х1ажи Чавтараевлул був-
сунни, бувч1авурттал гьан-
трай райадминистрациялул 
вакилталну, цумур шяра-
вун цума къуллугъчи гьан-
т1иссарив, миннал агьанми 

буржру цукунсса буссарив, 
ми бувч1авуртту ххуйну 
т1айла дуккансса кумагчи-
тал хъанахъишиву ва м.ц. 

Совещаниелий жям бул-
лай, райондалул бак1чинал 
ч1урч1ав дунни бувч1а-
вурттал гьантрай хасъсса 

контроль бан аьркиншив-
рий аьдлу-къадагъа, низам 
дуруччаврий, электриче-
стволул чани бакъавц1сса, 
цайми т1алавшинну дуруч-
чинсса куццуй. Бувч1ин 
бунни Президент увч1инс-
са бувч1авуртту т1айлану, 
ххуйну т1айла дуккаврий 
паччах1лугърал лялич1исса 
къулагъас дуллай бушиву. 

Совещаниелий ххалбив-
гьусса 3-мур масъала бия 
райондалул шяраваллаву 
ц1у дагьаврия буруччаврил, 
хаснува интту кьаркьсса 
урттуйн ц1у щун къабитав-
рил, хьусса ишру бухьурча 
тахсирлувтуращал багьайсса 
ххуллурду ласаврил масъа-
ларттац1ун бавх1усса. 

Миннуя ихтилат бун-
ни ГО ва ЧС-рал ва ПБрал 
къуллугърал хъунама Надыр 
Х1асановлул. 

Пожар хьунсса иширттая 
буруччаврил хъунмур хъар 
дагьлай дур шяраваллал ад-
министрациярдал бак1читу-
райн. 

Лухччайн ц1у щусса ин-
сантурай дишайсса аьч1агу, 
танмих1гу къачансса буши-
ву бувч1ин бунни ихтилат-
чинал. 

Ахирданий совещаниелий 
ххалбивгьусса масъаларт-
тайн бувсса х1укмурдугу 
кьамул бунни. 

Ц1анасса ч1умал шко-
ларттай най дур «Тепло 
души», «Окопная свеча» 
т1исса акциярду. Ва иши-
райн бувну гьарца шко-
лалул х1адур  буллай бур 
ттуршваксса, ягу мунияр 
ххишаласса «Окопрал све-
чарду». 

Майлул чирахъру, ягу 
«Окопная свеча» му хъа-
най бур парафиндалия 
бувсса, картондалуву 
кай-кай бувну, муххал 
банкалуву бивхьусса чи-
рахъ. Муния цин лавхь-

хьусса чанигу, гъели-
шивугу дур. Мукунсса 
чирахъ бухлаганнин 
3-8 ссят шайсса дур. Ми 
буч1ину ляхълай бур, 
хаснува, авлахърайсса 
окопирттавусса талатал-
тран кару -ччанну, чурх-

ру чанссавагу гъели бан, 
аьркин хьурча дукра гъе-
ли дан ва муниха лавхь-
хьусса иширттан. 

Хьхьич1 базилухсса 
информациялин бувну, 
Гъумучиял школалул учи-
тельтурал ва дуклаки оьр-
ч1ал СВО-лин т1айла бук-
кан х1адур бувну бур 60 
ливчусса свечарду. 

Хьхьич1унну ва акци-
ялуву х1ала бувххун бур, 
муданма кунма, Щардал, 
Шавк1уллал, Карашрал, 
Гьунч1укьат1рал ва вайми 

школарду. 
«Движение первых» ак-

циялул активистурал чив-
чусса чагъардаягу гъира-
рай т1ин ласлай СВО-лул 
талаталтрал, дуч1ай мин-
наягу барчаллагьрайсса 
баян бавуртту. 

Совещание 

Президент увч1инсса 
бувч1авурттайн х1адур хъанай

Школарттал кумагру 

Чани, гъелишиву 
дулайсса ссайгъатру 

К1улсса куццуй, райондалул школарттал уттинин 
биялсса ссайгъатру, миннущал дуклаки оьрч1ал дак1ур-
дил асарду чивчусса чагъарду, дурсса суратру гьан дунни  
СВО-лий талатисса къучагътурач1ан. 

2024 шинал 1-мур февральдания 
байбивхьуну 31-мур декабрьданин 
бияннин Дагъусттан Республика-
лий най буссар «Оружие - выкуп» 
т1исса операция. Мунил мяъна 
агьалинач1асса, ихтияр дакъа, за-
кондалин къарщину ябуллалисса 
ярагъ, п1якь учай затру, ккулларду 

багьлух х1укуматрал машан ласаву. 
2021 шинал 29-мур декабрьданий, 

361-мур номерданилу бувсса РДлул 
х1укмулул, 2014 шинал 24 апрельда-
ний РД-лул х1укуматрал бувну бив-
к1сса х1укмулуву дахханашивуртту 
дурну, зана буллалисса ярагърах дул-
лалисса арцу ххишала дурссар. 

МВД-лул «Лакский» МО баян 
буллай бур ГИБДД-лул зузалтрал 
кьянкьасса ххуллурду ласлант1ис-
сар транспортрал хьхьич1сса ва 
чуллахсса пюрунтру лух1исса плен-
калул (тонировка) бакьлакьисса ор-
ганизациярдал чулухунмай. 

«О безопасности дорожного дви-
жения» т1исса, 1995 шинал 10-мур 
декабрьданий, 196-мур номерда-
нилу итадаркьсса ФЗ-лул 20-мур 
статьялин бувну, Аьрасат Федера-
циялул территориялий транспор-
тращалсса давуртту дачин дурсса 
юридический лицорду, цивппалус-

са ишбажаранчитал буржлувссар 
ххуллурдай транспортран нигьа-
ч1аву къадик1ансса даражалий би-
к1аву дузал дан, миннуй диялдакъ-
ашивуртту, зия шавуртту духьурча 
ххуллурдайх дачин къадагъа дихь-
лан. 

Полициянал зузалтрал дак1нин 
бичлай буру, агар закон зия дурсса 
ишру бухьурча, транспортрац1ун 
цала даву дарх1усса идарарттай ка-
ялушиву дуллалими буцинт1ишиву 
административ танмих1райн. Мин-
най дишинт1ишиву 20 азара къу-
рушрал аьч1а. 

МВД-лул «Лакский» МО баян буллай бур 
Зун гьан ччиминнан 

Гъумучиял школалий 
15-мур февральданий Афгъан-

нава Совет аьрал бувккун 35 шин 
шаврин хасъсса мероприятие дунни 
Гъумучиял школалий. Мукунсса, па-
триотшиву, билаятрал гражданин-

шиву, Буттал к1антту буруччаврил 
ц1анийсса тарбия оьрч1аву гьарта 
дуллалисса даву дунни 10-11 клас-
сирттал дуклаки оьрч1ащал. 

Мунил х1адуршин дунни клас-

Афгъаннава Совет аьрал 
бувккун - 35 шин 

                              (Ургу 3 лаж.)

Шавк1уллал школалий 
Шавк1уллал школалий дирхьуну дия хъинну мяъналул 

видурц1усса выставка. Мунин ц1а дия «Буттал улклуйн му-
к1русса арсру», -т1исса. Ва хас дурну дия Афгъаннава Совет 
Аьрал буккан бувну 35 шин шаврин ва Афгъаннал дяъвилий 
гьуртту хьусса шяравучувтуран. 

-Ва байран кунна к1иц1 дулларчагу, аьпалул, пашман-
шиврул кьинигу хъанахъиссар, гьарцаннайн асар биян бул-
лалиссар. Цими шин гьарчагу 15-мур февральданул кьини 
жува мудан дак1нин дутлант1иссару. Му кьини жува аьпа 
баннав т1ут1иссару Афгъан дяъвилуву ливт1усса 14 аза-
рахъул Совет къучагътурайн, -т1ий байбивхьуна цала ихти-
лат Шавк1уллал ЦТК-лул хъунмур Л.Р.Халиловал. 

Дуклаки оьрч1ан дак1нин бивчуна му дяъви циван бан 
багьлай бивк1ссарив, микку хъанай бивк1сса цаппара ишру 
цукунсса бивк1ссарив. 

К1иц1 дуруна Шавк1уллал шяраваллин администраци-
ялин багьайсса, Афгъаннал иширттаву гьуртту хьуну, къу-
чагъталну бувк1сса С.Р.Тумалаевлул, И.Р.Исмяиловлул,Т.
К.Кьурбановлул, яла жагьилма М.Г-Г.Макьаевлул ц1арду, 
миннал бувсса ях1, къирият. 

К1иц1 бувна ва дяъвилул къучагътураясса балайрду, шеъ-
рирду, учаларду оьрмулух бухкъалагант1ишиву. 

Ахирданий циняв лавай бивзун та дяъвилий ливт1умин-
нал аьпалун ца минут1райсса пахъ багьуна. 

сирттай каялушиву дул-
лалисса Будайчиевал ва 
М.Айгуновал. 

Дуклаки оьрч1ащал хьу-
набакьин бувк1ун бия Аф-
гъаннащалсса дяъвилул 
гьурттучи Х1усман Мям-
маев ва Лакрал ва Ккуллал 
районнал аьрали комиссар 
Х1асан Массуев. 

Вайннал мисаллу к1иц1 
буллай бувсунни Афгъан-

нащалсса дяъвилул ишру 
цукун сукку бан багьссарив, 
микку цуку-цукунсса масъ-
алартту бивк1ссарив, Совет 
аьралуннал дурсса къучагъ-
шивурттал иширттая ва м.ц. 

 Гъирарай вич1и дирхьун-
ни оьрч1ал бувсса ихтила-
тирттах. 

Ахирданий дуклаки оьр-
ч1ал дурккунни кьинилул 
агьамшиврин хасъсса на-
змурду. 

(Дайдихьу 2 лаж.)

Баян бувсса куццуй, Гъумук спортзалдануву, 
февральданул 18 хьунни райондалий столда-
нийсса теннисрай буккултрал дянивсса турнир. 

Бяс-ччал най бия 5-8ми, 9-11ми классиртттаву 
дуклакиминнал дянив, цивппа цивппалу бугьа-
рами ва к1ия чутну бугьарами буккавриву. 

Турнирданий гьуртту хьунни Гъумучиял, ку-
миял, Ч1урттащиял, Хьурттал, Щардал, Гьунч1у-
кьат1рал школарттал дуклаки оьрч1ру. 

Ягинну най бия теннисчитурал дянивсса бяс-
ччал, ч1алай бия шиная -шинайн ва спортрал 
т1урк1улин х1адур шаву ххуй хъанай, гъира ххи-
шала хъанай бушиву. 

5-8 классру 
5-8 классирттал дянив 1-мур к1ану бувгьунни 

Ибрагьин Мудуновлул (Гъумучи). 
2-мур -Ярах1мад Ярах1мадовлул (Куми). 
3-мур к1анугу Шамил Гъазиевлул (Хьурук1ул). 
9-11 классру 
9-11 классирттал дянив 1-мур к1ану бувгьунни 

Шамил Х1усмановлул (Гъумучи). 

2-мур Мах1аммад Штанчаевлул (Гьунч1укьа-
т1рал). 

3-мур к1анугу Х1асан-Басри Хановлул (Гъуму-
чи). 

Цивппа -цивппалу буклакисса бугьарамин-
нал дянив: 

1-мур к1ану бувгьунни Малик Х1усмановлул. 
2-мур -Марат Кьурбановлул (Бурши). 
3-мургу -Абуссупиян Аьшаевлул (Хъунайми). 
Чутну буклакисса бугьараминнал дянив: 
1-мур к1ану бувгьунни Малик Жабраиловлул 

ва Жамалуттин Айгуновлул. 
2-мур -Марат ва Малик Кьурбановхъал. (ус-

сурвал). 
3-мургу -Малик Х1усмановлул ва Х1асан-Бас-

ри Хановлул. 
Тамашачитуран яла х1арачат буллалимину 

ч1алан бивк1унни Кьурбан Аьбдуллаев (Хьуру-
к1ул) ва Ислам Х1усманов (Гъумучи). 

Хьхьич1ун ливчуминнан дулунни цин лархь-
хьусса бахшишру. 

Спорт 

Теннисрай буккултрал ккаккияртту 

